
8 ga watan Afrilun 2014 

Sanarwa 

 

Abuja, Nijeriya 
 

Ziyarar Ambasada James Entwistle Zuwa Makurdi 
 

Ranar 8 ga watan Afrilun 2014, Jakadan {asar Amirka, Ambasada James F. Entwistle, ya kai 

ziyarar farko zuwa garin Makurdi, babban birnin Jihar Binuwai. Ziyarar, wani ~angare ne, na ci 

gaba da rangadin arewacin Nijeriya, domin saduwa da jama’a, da sanin wa]ansu abubuwa game 

da al’amurran da suka shafi tsaro, a yankin, da kuma bayyana manufar {asar Amirka game da 

gudanar da za~e cikin lumana, da kyakkyawan shugabanci da inganta samar da dama da kuma 

kyautata makomar Nijeriya. 

 

A lokacin tattakin, Ambasada Entwistle ya kai ziyarar ban girma ga Gwamna Gabriel Suswan, 

ya kuma sadu da shugabannin addinai da jama’a. Har ila yau, ya kai ziyarar ban girma ga 

Mataimakin Shugaban Jami’ar Jihar Binuwai, ya kuma tantauna da ]aliban jami’ar. 

 

 

A cikin furucin da ya yi, lokacin da yake saduwa da su, Ambasada Entwistle ya jadadda 

muhimmancin dangantakar dake tsakanin Nijeriya da Amirka, a fannonin ciniki da tattalin 

arziki da harkokin mulkin demokra]iya da kuma }awance kan harkokin tsaro, da kuma inganta 

martabobin harkokin ilmi da kiwon lafiya. Ya ce, za~en shekarar 2015, wata gagarumar 

jarrabawa ce ga Nijeriya, ya kuma ro}i ‘yan siyasa, da manema labaru da sauran ‘yan Nijeriya, 

da su ]auki alkawarin “cewar ba za su goyi baya, ko bayar da shawara, ko ha}ure wa tayar da 

hankali ba, a lokacin za~u~~ukan da kuma bayansu.” 

 

Ya ce, {asar Amirka za ta matu}ar goyon bayan }o}arin Nijeriya, amma, ba za ta ce wa 

Nijeriya ga abinda ya kamata ta yi ba. 

 

 Jakadan ya ci gaba da cewa, “Nijeriya na da albarkatu. Kuma ya kamata bambancinku ya zama 

wata hanyar }ara ma ku }arfi, amma, ba tashin hankali ba. Dole mutane su koyi yadda ake 

zama da ha}urewa da juna. Tahirin zaman duniya ya nuna cewa, babu }asar dake samun ci 

gaba, muddin jama’arta ba su zama da juna lafiya.” 

 

Ya ce, bisa ga gagarumar al’adar Arewa, ta ha}uri da bambancin addini, {asar Amirka za ta 

goyi bayan duk wani }o}ari, na inganta ha}uri da juna, da taimaka wa gwamnati da }ungiyoyin 

al’umma, wajen inganta nuna gaskiya da adalci, da }arfafa wa kafofin watsa labaru gwiwa, da 

kuma tallafa wa }anana da manyan za~u~~uka. 

 

Ambasada Entwistle ya kuma ziyarci ayyukan agaji na gwamnatin {asar Amirka, dangane da 

harkokin kiwon lafiya da noma, a garin Makurdi. Ya kuma fahimci irin nasarorin da }o}arin 

taimakon hukumar USAID samu kan harkokin kula da cutar }anjamau, a babban asibitin yankin 

North Bank, dake garin na Makurdi. Har ila yau, ya ga irin ci gaban da aka samu, da kuma 

nasarar noman shinkafar da ake sarrafawa, a masana’antar sarrafa shinkafa ta MIKAP, da aikin 

MARKETS, na hukumar ta USAID ke taimaka wa, da kuma }warin gwiwar sarrafa shinkafar 

da kasuwancinta, a Jihar Binuwai. 

 

Jakadan ya kuma ziyarci jihohin Nasarawa da Filato, a wani ~angare, na rangadin da ya kai, a 

yankin Tsakiyar Nijeriya. 

